
BO‘LAJAK TASVIRIY SAN’AT 
O‘QITUVCHILARINING KASBIY 

KOMPETENSIYALARINI 
PEDAGOGIK TEXNOLOGIYALAR 

ASOSIDA RIVOJLANTIRISH
UDK 378.147:37.091.3:7

Nusharov Bobir Bolbekovich
Guliston davlat universiteti,

“Amaliy san’at va dizayn” kafedrasi v.b. dotsenti, p.f.f.d. (PhD)

Annotatsiya: Ushbu maqolada bo‘lajak tasviriy san’at o‘qituvchilarining kasbiy kompetensiyalarini shakllantirish jarayo
nida zamonaviy pedagogik texnologiyalarning o‘rni va ahamiyati tahlil qilinadi. Tadqiqot jarayonida individual, tabaqa-
lashtirilgan hamda axborot-kommunikatsiya texnologiyalariga asoslangan ta’lim yondashuvlarining rangtasvir mashg‘ulot-
lari samaradorligini oshirishdagi imkoniyatlari ochib beriladi.

Kalit so‘zlar: kasbiy kompetensiya, tasviriy san’at ta’limi, pedagogik texnologiya, rangtasvir, individual yondashuv, taba
qalashtirilgan ta’lim, axborot-kommunikatsiya texnologiyalari.
Abstract: This article analyzes the role and significance of modern pedagogical technologies in the development of 
professional competencies of future visual arts teachers. The study reveals the potential of individual, differentiated, and 
information and communication technology-based educational approaches in enhancing the effectiveness of painting 
instruction.

Key words: professional competence, visual arts education, pedagogical technology, painting instruction, individual 
approach, differentiated learning, information and communication technologies.
Аннотация: В данной статье анализируются роль и значение современных педагогических технологий в процессе 
формирования профессиональных компетенций будущих учителей изобразительного искусства. В ходе иссле-
дования раскрываются возможности индивидуального, дифференцированного, а также основанного на инфор-
мационно-коммуникационных технологиях образовательного подхода в повышении эффективности занятий по 
живописи.

Ключевые слова: профессиональная компетенция, художественное образование, педагогическая технология, 
живопись, индивидуальный подход, дифференцированное обучение, информационно-коммуникационные техно-
логии.

KIRISH
Zamonaviy pedagogika ilmida bo‘lajak o‘qituvchilarning kasbiy kompetensiyalarini shakllantirish masalasi 

ta’lim sifatini oshirish va pedagogik jarayonlarni samarali tashkil etishning asosiy omillaridan biri sifatida 
keng e’tirof etilmoqda. Kompetensiyalarni rivojlantirish, ularni tizimli va kompleks shakllantirish hamda o‘quv 
jarayonida barqaror natijalarga erishish masalalari nafaqat nazariy, balki amaliy pedagogik tadqiqotlarning 
ham markaziy mavzularidan biri hisoblanadi. Jahonning ilg‘or mamlakatlarida pedagogik kompetensiyaning 
mazmuniy tarkibi, uning shakllanish mexanizmlari, shuningdek, uzluksiz ta’lim tizimida pedagog shaxsining 
kasbiy o‘sishini ta’minlash bilan bog‘liq konseptual masalalar bo‘yicha keng ko‘lamli ilmiy izlanishlar olib boril
moqda. Ushbu tadqiqotlar, odatda, pedagogik faoliyatni tizimli yondashuv asosida tashkil etish, zamonaviy 
metod va texnologiyalarni amaliyotga tatbiq etish, shuningdek, talabalarda mustahkam kasbiy va ijtimoiy 
kompetensiyalarni shakllantirishga qaratilgan.

Xususan, Yevropa oliy ta’lim makonida qabul qilingan Bolonya deklaratsiyasi oliy ta’lim jarayonini kompe-
tensiyaviy yondashuv asosida modernizatsiya qilishni, shuningdek, talabalarda barqaror kasbiy tayyorgarlikni 
shakllantirish hamda ularni doimiy o‘zgarib borayotgan ijtimoiy-iqtisodiy sharoitlarga moslashuvchan mutaxas-
sislar sifatida tayyorlashni ko‘zda tutadi [1:12]. Ushbu yondashuv pedagogik faoliyatni nafaqat nazariy bilimlar, 
balki amaliy ko‘nikmalar, kreativ fikrlash va ijtimoiy mas’uliyat elementlarini o‘z ichiga olgan kompleks tizim 
sifatida rivojlantirish imkonini beradi.

Mazkur jarayon doirasida ta’limning faol va interfaol shakllarini variativ asosda tashkil etish, bo‘lajak o‘qi
tuvchilarning kasbiy-pedagogik kreativligini, mustaqil ijodiy faoliyatini hamda metodik innovatsiyalarni qo‘llash 

sohasini rivojlantirish, xususan, umumiy o‘rta ta’lim maktablari uchun malakali tasviriy san’at o‘qituvchilarini 
tayyorlash davlat siyosatining ustuvor yo‘nalishlaridan biri sifatida belgilangan. Ta’lim jarayonida xalqaro stand-
artlarga mos pedagogik texnologiyalarni joriy etish, o‘quv jarayonini amaliy faoliyatga yo‘naltirish, talabalarning 
kasbiy kompetensiyalarini tizimli ravishda mustahkamlash va innovatsion pedagogik yondashuvlarni tatbiq etish 
bugungi kunda ilmiy va amaliy jihatdan dolzarb vazifa sifatida qaralmoqda [2:461]. Shu nuqtai nazardan, peda-
gogik texnologiyalar asosida bo‘lajak san’at o‘qituvchilarining kasbiy kompetensiyalarini rivojlantirish masalasi 
nafaqat ta’lim jarayonining samaradorligini oshirish, balki kelgusida sifatli ta’lim va innovatsion pedagogik faoli-
yatni ta’minlash uchun muhim shart hisoblanadi.

MAVZUGA OID ADABIYOTLAR SHARHI
Zamonaviy pedagogik tadqiqotlarda bo‘lajak tasviriy san’at o‘qituvchilarining kasbiy kompetensiyalarini 

rivojlantirish masalasi ta’lim sifati va pedagogik jarayon samaradorligini oshirish bilan uzviy bog‘liq holda talqin 
etilmoqda. Jumaboev Nabi Pardaboevichning 2025-yilda e’lon qilingan ilmiy ishlarida tasviriy san’at o‘qituv
chilarining kasbiy rivojida ijodiy kompetensiyalarni shakllantirish professional o‘sishning asosiy omili sifatida 
ko‘rsatilib, pedagogik texnologiyalar bu jarayonda muhim vosita ekanligi ilmiy asoslangan.

Tasviriy san’at ta’limida kompetensiyaviy yondashuvning amaliy jihatlari Yuсupova Shoxista Alimjanovna va 
Nabi Jumaboev tomonidan 2021-yilda chop etilgan tadqiqotda keng yoritilgan. Mualliflar tasviriy san’at darslari 
orqali o‘quvchilarda ijodkorlikni rivojlantirish pedagogik texnologiyalar bilan uzviy bog‘liq ekanini ta’kidlab, dars 
jarayonida faol va interfaol metodlardan foydalanish samaradorligini asoslab bergan.

Bo‘lajak tasviriy san’at o‘qituvchilarining kasbiy kompetensiyalarini tizimli rivojlantirish masalasi N. B. Bol­
bekovichning 2024-yildagi ilmiy ishlarida chuqur tahlil qilingan. Tadqiqotlarda kasbiy kompetensiyaning tuzil-
masi texnologiya, metod va mazmun integratsiyasi asosida yoritilib, pedagogik texnologiyalarni qo‘llash bo‘lajak 
o‘qituvchilarning nazariy bilimlari bilan amaliy ko‘nikmalarini uyg‘un rivojlantirishga xizmat qilishi ko‘rsatib 
berilgan.

Pedagogik texnologiyalarning tasviriy san’at mashg‘ulotlari samaradorligini oshirishdagi ahamiyati 
Pardaboevich Jumaboev Nabi tomonidan 2025-yilda o‘tkazilgan tadqiqotlarda ham asoslab berilgan. Muallif 
zamonaviy pedagogik talablar asosida rangtasvir mashg‘ulotlarini tashkil etish orqali talabalarning ijodiy faolligi 
va kasbiy tayyorgarligi sezilarli darajada oshishini ilmiy dalillar bilan isbotlaydi.

Shuningdek, axborot-kommunikatsiya texnologiyalari va vizual ta’lim vositalarining ahamiyati Babadjanov, 
Khudayberdievich hamda Ibadullaeva va Jumaboevlarning tadqiqotlarida yoritilgan. Ushbu ilmiy ishlarda raqamli 
texnologiyalar, fiziognomika va milliy san’at an’analarini integratsiyalash orqali tasviriy san’at ta’limida talabalar 
kompetensiyalarini rivojlantirishning samarali mexanizmlari ko‘rsatib berilgan. Bu esa pedagogik texnologiyalar 
asosida bo‘lajak tasviriy san’at o‘qituvchilarini tayyorlash jarayonining ilmiy-amaliy ahamiyatini yanada oshiradi.

TADQIQOT METODOLOGIYASI
Mazkur tadqiqot jarayonida bo‘lajak tasviriy san’at o‘qituvchilarining kasbiy kompetensiyalarini rivojlanti

rishda pedagogik texnologiyalardan foydalanish masalasi nazariy va amaliy jihatdan keng ko‘lamda o‘rganildi. 
Tadqiqotning metodologik asosini ilmiy-pedagogik adabiyotlarni tahlil qilish, qiyosiy-taqqoslash, retrospektiv 
tahlil, pedagogik kuzatuv, tajriba hamda umumlashtirish usullari tashkil etdi. Ushbu metodlar majmui bo‘lajak 
o‘qituvchilarning kasbiy va ijodiy kompetensiyalarini shakllantirishning samarali strategiyalarini aniqlash, 
mavjud yondashuvlarning afzallik va kamchiliklarini tahlil qilish imkonini berdi.

Pedagogik texnologiya tushunchasi tadqiqotda ta’lim jarayonini oldindan loyihalash, tizimli tashkil etish 
va maqsadga yo‘naltirilgan boshqaruvni ta’minlovchi murakkab tizim sifatida talqin etildi. Ushbu yondashuv 
pedagogik jarayonda inson resurslari, metodik vositalar va texnik infratuzilmaning o‘zaro uyg‘unligini ta’minlash 
orqali bilimlarni o‘zlashtirish samaradorligini oshirishga qaratilgan [3:12]. Shu bilan birga, pedagogik texnologi-
yalar talabaning individual xususiyatlari, ijodiy va estetik qobiliyatlarini hisobga olgan holda o‘qituvchiga o‘quv 
jarayonini yanada moslashtirish imkonini beradi.

Tadqiqot davomida tasviriy san’at ta’limiga xos bo‘lgan individual, tabaqalashtirilgan, muammoli, modulli, 
integrativ, axborot-kommunikatsiya va hamkorlikka asoslangan ta’lim texnologiyalarining samaradorligi tahlil 
qilindi [4:7]. Shu bilan birga, rangtasvir mashg‘ulotlari kontekstida talabalarning psixologik, estetik va ijodiy xusu-
siyatlarini hisobga olgan holda individual va tabaqalashtirilgan yondashuvni qo‘llash samaradorligi pedagogik 
kuzatuvlar, intervyular hamda amaliy mashg‘ulotlar natijalari asosida aniqlandi. Ushbu yondashuv talabalarning 
kasbiy tayyorgarlik darajasini oshirish, ijodiy fikrlash qobiliyatini rivojlantirish va o‘zlashtirilgan bilimlarni amali­
yotga tatbiq etish ko‘nikmalarini mustahkamlashga xizmat qiladi.

Shuningdek, tadqiqot jarayonida pedagogik texnologiyalarni amaliyotga tatbiq etish samaradorligini, 
ularning o‘quv jarayonidagi interaktivligi hamda talabalar bilan o‘zaro ta’sirini o‘rganish maqsadida maxsus 
pedagogik kuzatuvlar va baholash vositalari qo‘llanildi. Mazkur metodologik yondashuv bo‘lajak san’at o‘qituv
chilarining kasbiy kompetensiyalarini rivojlantirish jarayonini tizimli ravishda o‘rganish va olingan natijalarni 
ilmiy asosda umumlashtirish imkonini berdi.

TAHLIL VA NATIJALAR
Tadqiqot natijalari shuni ko‘rsatdiki, dastgohli rangtasvir mashg‘ulotlarida individual va tabaqalashtirilgan 

ta’lim texnologiyalaridan foydalanish bo‘lajak tasviriy san’at o‘qituvchilarining kasbiy kompetensiyalarini rivoj
lantirishda muhim pedagogik omil hisoblanadi [13]. Talabalarni ularning o‘zlashtirish darajalariga ko‘ra shartli 
guruhlarga ajratish orqali mashg‘ulotlarni moslashtirish har bir talabaning ijodiy faolligi va kasbiy qiziqishlarini 
oshirish imkonini berdi [14]. Shu jarayonda talabalarning mustaqil ishlash ko‘nikmalari, muammolarni hal qilish 
qobiliyati va ijodiy yondashuv darajasi sezilarli darajada oshgani kuzatildi [12]. Ushbu yondashuv pedagogik 
jarayonda individual yondashuvning samaradorligini amalda tasdiqladi va bo‘lajak o‘qituvchilarning kasbiy 
tayyorgarlik darajasini mustahkamladi.

Axborot-kommunikatsiya texnologiyalariga asoslangan mashg‘ulotlar rangtasvir, rangshunoslik, plastik 
anatomiya va amaliy bezak san’ati fanlarini o‘qitishda o‘quv materiallarini vizuallashtirish, mustaqil ta’lim jara
yonini samarali tashkil etish hamda nazorat mexanizmlarini avtomatlashtirish imkonini berdi [6:128]. Elektron o‘quv 
qo‘llanmalar, virtual modullar, interaktiv ta’lim dasturlari va test tizimlarining joriy etilishi talabalarning axborot 
olish, tahlil qilish va amaliy qo‘llash ko‘nikmalarini sezilarli darajada rivojlantirdi [9:750]. Shu bilan birga, mazkur 
texnologiyalar talabalarning o‘z-o‘zini baholash va o‘zini rivojlantirish jarayonini ham rag‘batlantirdi, natijada 
ularning mustaqil ijodiy faoliyati kengaydi.

Tadqiqot davomida kasbiy kompetentlikning tayanch, fanlararo va predmetga oid darajalari aniqlanib, 
ularning bo‘lajak tasviriy san’at o‘qituvchilarining kasbiy tayyorgarligini ta’minlashdagi roli asoslab berildi [10:5]. 
Xususan, tayanch kompetensiyalar pedagogik asoslar va umumiy bilimlarni egallashni, fanlararo kompeten-
siyalar boshqa san’at yo‘nalishlari bilan integratsiyani amalga oshirishni, predmetga oid kompetensiyalar esa 
rangtasvir texnikasi, kompozitsiya va bezak san’ati bo‘yicha amaliy ko‘nikmalarni shakllantirishni qamrab oladi. 
Ushbu jarayon orqali talabalar nafaqat malakali mutaxassis, balki ijodiy faol shaxs sifatida tayyorlanmoqda [7]. 
Shu tarzda, tadqiqot natijalari pedagogik texnologiyalarni tizimli joriy etish bo‘lajak o‘qituvchilarning kasbiy va 
ijodiy rivojlanishiga sezilarli ta’sir ko‘rsatishini tasdiqlaydi.

Olingan natijalar pedagogik texnologiyalarni tasviriy san’at ta’limiga samarali integratsiyalash jarayoni 
bo‘lajak o‘qituvchilarning kasbiy kompetentligini rivojlantirishda muhim ahamiyatga ega ekanligini yaqqol ko‘rsa-
tadi [8]. Tadqiqot shuni isbotladiki, individual va tabaqalashtirilgan yondashuvlar talabalarning ijodiy imkoniyat
larini to‘liq namoyon etishiga, ularning o‘z-o‘zini ifoda qilish va o‘ziga xos san’atiy uslubini shakllantirishga qulay 
sharoit yaratadi [15]. Shu bilan birga, axborot-kommunikatsiya texnologiyalari ta’lim jarayonining samaradorligini 
sezilarli darajada oshiradi, o‘quv materiallarini vizuallashtirish, mustaqil o‘rganish va nazorat jarayonlarini opti-
mallashtirish imkonini beradi. Bu esa bo‘lajak o‘qituvchilarning bilim va malakalarini zamonaviy standartlar 
asosida rivojlantirishga xizmat qiladi.

Bundan tashqari, tadqiqot natijalari bo‘lajak tasviriy san’at o‘qituvchilarining o‘z ustida ishlash, o‘zini o‘zi 
tahlil qilish va baholash kompetensiyalarini doimiy ravishda rivojlantirish zarurligini tasdiqlaydi. Shu jarayonda 
loyihaviy yondashuv asosida tashkil etilgan kasbiy o‘sish modeli muhim rol o‘ynaydi, chunki u pedagogning 
mustaqil faoliyatga tayyorgarligini oshiradi, ijodiy va metodik qarorlar qabul qilish ko‘nikmalarini mustahkam-
laydi hamda kasbiy barqarorlikni ta’minlaydi [11:149]. Shuningdek, tadqiqot shuni ko‘rsatdiki, pedagogik texnologi-
yalarni tizimli qo‘llash orqali bo‘lajak o‘qituvchilar nafaqat amaliy ko‘nikmalarni, balki pedagogik tafakkur va 
ilmiy tahlil qobiliyatlarini ham rivojlantiradi. Bu esa ularni zamonaviy ta’lim jarayonida o‘zgaruvchan talablar va 
innovatsion yondashuvlarga moslashuvchan, mustaqil va ijodiy faol mutaxassis sifatida tayyorlashga xizmat 
qiladi. Shu tariqa, olingan natijalar pedagogik texnologiyalarni amaliyotga tatbiq etish nafaqat kasbiy tayyorgar-
likni, balki o‘qituvchi shaxsining ijodiy va metodik rivojlanishini ta’minlovchi asosiy vosita ekanligini ko‘rsatadi.

XULOSA VA TAKLIFLAR
Xulosa qilib aytganda, bo‘lajak tasviriy san’at o‘qituvchilarining kasbiy kompetensiyalarini shakllantirish 

jarayonida pedagogik texnologiyalar, xususan, individual, tabaqalashtirilgan hamda axborot-kommunikatsiya 
texnologiyalariga asoslangan yondashuvlar muhim ahamiyatga ega ekanligi aniqlandi. Tadqiqot natijalari shuni 
ko‘rsatdiki, zamonaviy pedagogik texnologiyalar o‘quv jarayonining samaradorligini sezilarli darajada oshiradi, 
talabalarning ijodiy fikrlash qobiliyatini rivojlantiradi hamda ularning kasbiy va metodik salohiyatini mustah­
kamlashga xizmat qiladi.

bo‘lajak o‘qituvchilarning professional tayyorgarligini mustahkamlash, ularni zamonaviy ta’lim va ijodiy faoliyat 
sohasida samarali ishlashga tayyorlash imkonini beradi. Shu bilan birga, talabalarning mustaqil fikrlash, o‘z-o‘zini 
baholash va ijodiy qarorlar qabul qilish kompetensiyalarini rivojlantirishda pedagogik texnologiyalarning roli 
alohida ahamiyat kasb etadi. Shu sababli, tasviriy san’at ta’limida pedagogik texnologiyalarni ilmiy asosda 
tanlash va ularni amaliyotga tatbiq etish bo‘lajak o‘qituvchilarning zamonaviy ta’lim muhitida raqobatbardosh, 
ijodiy va mustaqil mutaxassis sifatida shakllanishini ta’minlaydi. Ushbu yondashuv nafaqat talabalarning kasbiy 
rivojlanishiga, balki butun ta’lim jarayonining sifatini oshirishga ham sezilarli hissa qo‘shadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

